
Amerikanın milli muzeyindən, Smisonian İnstitutundan, dörd muzey mütəxəssisi 

aprelin 22-30 tarixlərində interaktiv sərgilər yaratmaq və muzey proqramlaşdırması 

üçün ictimai mediyadan istifadə etmək barədə müzakirələr aparmaq üçün 120-dən 

çox azərbaycanlı muzey mütəxəssisinə təlimlər keçiblər. Təlimləri Azərbaycan 

Mədəniyyət Nazirliyi ilə əməkdaşlıqda ABŞ Səfirliyi təşkil edib.  

Azərbaycandakı təcrübəsindən danışarkən Smisonianın Asiya Mədəni Tarixi 

proqramının direktoru Pol Maykl Teylor dedi: “Azərbaycanın tarixi həm regiona, 

həm də bütün dünyaya inanılmaz dərəcədə əhəmiyyətlidir. Səfər zamanı 

görüşdüyümüz səriştəli mütəxəssilərdən bu tarix haqqında öyrənmək və gələcək 

araşdırma və əməkdaşlıq haqqında fikirlərimizi bölüşmək imkanımızın olması 

əladır”. ABŞ Səfirliyinin Mədəniyyət məsələləri rəhbəri Kris Cons əlavə etdi: 

“ABŞ və Azərbaycan arasında bu cür mədəni əməkdaşlığı dəstəkləməkdən 

məmnunuq. Azərbaycanın zəngin tarixini işıqlandırmaqdan əlavə, bu təşəbbüs 

bizim iki ölkəmiz arasındakı dərin dostluğu vurğulayır”. Cənab Cons göstərdiyi 

dəstəyə görə Mədəniyyət Nazirliyinə təşəkkürünü bildirdi və gələcəkdə buna 

bənzər bir çox layihələri həyata keçirməyi səbrsizliklə gözləyir.  

Smisonian mütəxəssisləri həmçinin Qala tarixi qoruğuna, Qobustan qaya 

rəsmlərinə, Milli xalçaçılıq muzeyinə, Milli incəsənət muzeyinə və Tarixi alətlər 

muzeyinə baş çəkdilər. 30 apreldə onlar proqramlarının nəticələrini müzakirə 

etmək üçün Mədəniyyət naziri Əbülfəs Qarayevlə görüşəcəklər 

Proqramda iştirak edən Smisonian nümayəndələri aşağıdakılardır: 

Dr. Pol Maykl Teylor, Asiya Mədəni Tarixi proqramının direktoru və Asiya, 

Avropa və Orta Şərq etnologiyasının kuratoru 

Jasper Waugh-Quaerbarth, Asiya Mədəni Tarixi proqramında tədqiqatçı 

Jared Koller, Asiya Mədəni Tarixi proqramında tədqiqatçı 

Trevor Lumis Merrion, Asiya Mədəni Tarixi proqramında tədqiqatçı 

